
Kirish. Ma'lumki, oila va nikoh muammosi azaldan insoniyatning diqqat markazida bo’lib kelgan.
Chunki oila mustahkamhgl jamiyat faravonligining a5051y negizlaridan biridir. Nikoh — oila munosabatlari
taraqqiyotining hozirgi bosqichida er va xotinning 0’zaro munosabatlari, bu munosabatlarnlng ijobiyligi, er-
xotinning bir-birini tushunishi, bir-birlariga nisbatan hissiy intilishlari, 0’zaro hurmati, ularning o’z nikohlaridan
qoniqqganliklari va qator shu kabilar oila mustahkamligini ta'minlovehi muhim psixologik omillar hisoblanadi.
Oila jamiyatning iqtisodiy va madaniy taraqqiyotini, uning tsvilizatsiyalashuvi darajasini 0’ziga xos tarzda aks
ettiruvchi ko’zgudir. Oila “Inson-Jamiyat” tizimida asosiy o’rinni egallovchi ijtimoiy-madaniy muassasa sifatida
insonga iste"dodlarining ro’yobga chiqarishga imkoniyat yaratadi.

Adabiyotlar tahlili. Shargning buyuk allomalari va ma’rifatparvarlari hisoblangan Abu Nasr Farobiy, Abu
Rayhon Beruniy, Abu Ali ibn Sino, Kaykovus, Yusuf Xos Hojib, Alisher Navoiy, Husayn Voiz Koshifiy, Rizouddin
ibn Faxruddin, Ahmad Donish va boshqalarning asarlarida Markaziy osiyoda yashab kelayotgan xalglar,
jumladan, o’zbek xalqining oilaviy hayoti, undagi o’zaro munosabatlarning (aynigsa er-xotin) milliy psixologik
xususiyatlari, er-xotinning burch va vazifalari, oilaning turmush tarzi va tarbiyaviy muhiti va boshqalar haqgida
qimmatli fikrlar mavjud.

Sharq mutafakkirlarining ilmiy-madaniy merosini o’rganar ekanmiz, ularda bayon qilingan oilaviy turmush
qoidalari, undagi shaxslararo munosabatlar madaniyati, farzand kamoloti, erkak bilan ayol munosabati, insoniy
fazilatlarning shakllanishi haqidagi qimmatli fikrlar sharq xalqlari, xususan, o’zbek xalqining og’zaki ijodi,
eposining (o’zbek xalq maqollari, ertaklari, dostonlari, afsonalari, rivoyatlari) uzviyligi asosida tarkib topgan
ilmiy-madaniy meros ekanligini ko’ramiz.

Chunonchi, o’zbek xalqining og’zaki ijodi va eposlarida mardlik, halollik, kamtarlik, ishonch, sevgiga
sadoqat, do’stlik, adolatlilik, mehnatsevarlik, hamfikrlilik, orastalik, go’zallik, oqillik, e tiqod, hurmat-ehtirom,
oila sha'ni va g’ururini himoya qilish, tug’ilgan joyiga muhabbat ezgulikka intilish, halol va pok yashash
ulug’langan. Bu voQelikni biz Alpomish, Kuntug’mish, Go’ro’g’li, Oysuluv Layli va Majnun, Yusuf va Zulayho
kabi qator o’zbek xalq dostonlarining qahramonlari misolida ko rishimiz mumKin.

«Qadimiy eposlarda ayollar bilan erkaklar teng ijtimoiy mavqega ega shaxslar sifatida gavdalanadi, ayollar
erlaridan qolishmaydigan jasoratli qilib tasvirlangany .

Sevib turmush qurish, sevgida vafodorlik, oilaviy totuvlik kabi insoniy xislatlar o’rta Osiyo xalqlari, xususan,
o’zbek urug’lari va elatlarining xarakterli xususiyati sifatida saqlanib qolgan.

Ma'lumki, hikmatnomalar og’zaki tarzda avloddan-avlodga ko’chib sayqallashgan holda saqglanib kelgan
bo’lsa, xalqimiz orasidan Yetishib chigqan donishmand va allomalar esa ana shunday qimmatli ma'lumotlarni

http://interscience.uz




Ta’lim va innovatsion tadqiqotlar (2023 tiun Ne 12)

Xalq an’analari va qadriyatlariga tayangan holda o’z asarlarida yoritgan holda ilmiy-madaniy meros sifatida
kelgusi avlodlar uchun qoldirganlar. Ulardan biri - jahon ilm-fani hazinasiga munosib hissa qo’shgan mutafakkir
olim Abu Nasr Farobiydir.

Abu Nasr Farobiy (873-950) jamiyat taraqqiyoti qonuniyatlarini va inson kamoloti bosqichlarini, insonlar
yashash jarayonida baxt-saodatga erishuv yo’llarini o’zining mashhur asari «Fozil odamlar shahri»da bayon etadi.
Farobiy keraksiz urf-odatlardan (hozir ham oilaviy hayotda, er-xotin munosabatlarida uchraydi) voz kechish,
baxt saodatga erishish yo’llari haqgida gapirib shunday deydi: Rahbarlar (er yoki xotin) «yomon odatlarni o’zida
ifodalovchi o’tmishni ham o’zgartirmog’i kerak. Aks holda o’tmishni talablariga rioya etib, uning kayfiyati
saglansa, turmushda hech qanday Yengillik, o’zgarish va o’sish ham bo’lmaydi». Yoki «Baxt saodatga erishuv
yo’lida nimaiki (bilim, axloq, kasb-hunar) yordam bersa, uni saglamoq, mustahkamlamoq nimaiki zararli bo’lsa,
uni foydali narsaga aylantirishga harakat qilmoq zarur.

Bundan ko’rinadiki, Farobiyning inson kamoloti, uning jamiyatdagi, oiladagi o’rni, yoshlarning voyaga
yetishiga ta'siri to’g’risidagi fikrlari, insonlar jamoasidagi o’zaro hamyjihatlik, yordam haqidagi hikmatlari
hozirgi oilaviy turmush masalalarini yechishda, undagi munosabatlarni to’g’ri yo’lga qo’yishda farovon turmush
kechirish uchun dasturilamal bo’lib xizmat qiladi.

Abu Rayhon Beruniy (973-1048) o’z ijtimoiy qarashlarini aks ettirgan yaxlit ijtimoiy ta'limot yaratmagan
bo’lsa-da, lekin u ijtimoiy masalalar bo’yicha o’zining nuqtai nazarini ko pgina qomusiy asarlarida izhor etishga
yoki ular yuzasidan tanqidiy fikrlar aytishga harakat gilgan. Abu Rayhon Beruniyning muayyan qarashlari
oilaviy turmush, oila va nikoh, oilaviy qadriyatlar va uning a’zolari o’rtasidagi munosabatlariga xosdir. Bunday
ishoralarni Beruniy hikmatlarida ham uchratamiz. «Buzuq niyatli va yomon axloqli kishilar o’rtaga kirib olishi
bilan ish to’g’ri bo’lmaydi». «Tenglik hukm surgan joyda sotqin, aldamchi ehtiroslar, g’am-g’ussa bo’Imaydi
oilaviy munosabatlarda ana shunday hikmatlarga amal qilishimiz maqgsadga muvofiqdir. Beruniy o’rta Osiyo,
Qadimgi Yunon va Hind xalglari hayotini yaxshi bilgani uchun ular amal qiladigan urf-odatlar, qadriyatlar va
milliy madaniyatlarining o’ziga xos tomonlarini taqqoslab tahlil giladi. Ushbu tahlillar oila-nikoh, oiladagi
o’zaro munosabatlarga ham xosdir. Jumladan, u oilalarning «poligamiya» (erkak yoki ayol bir paytning
o’zida bittadan ortiq er yoki xotinga ega bo’lishiga yo’l qo’yiladigan nikoh shaklini bildiradi) turi haqida ham
gimmatli ma'lumotlarni keltiradi. Masalan, Janubiy Hindiston madaniyatida tud erkaklari biologik nugqtai
nazardan otalikni o’rnatish bilan qizigmaganlar. Ularda bolaga otalik rasmini amalga oshirish chog’ida o’qli
kamonni homilador ayolga tantanali suratda bergan erkak bolaning otasi hisoblangan. Agar keyinchalik boshqa
bir erkak bolaga otalik qilishni xohlab qolsa, bu rasm ayolning navbatdagi homiladorligida takrorlangan. Bu
ma’ lumotlar izlanuvchilarda ijtimoiy tarixiy taraqqiyot davomida oilaviy turmushning takomillashuvi, oila-nikoh
munosabatlarining barqarorlashuvi va monogamiya oila turining kelib chiqishi tarixi haqida ilmiy tasavvurlar
shakllanishiga yordam beradi.

Beruniy qarashlarida oilaviy munosabatlar barqgarorligining Yetakchi omillari oqillik va mehnatsevarlikning
ahamiyati haqida ham qimmatli fikrlar mavjud. «Muayyan vazifalarni bajarish zaruriyati inson faoliyatining
bir umrga yashash qoidasidir. Insonning qadr-qimmati o’z vazifasini a'lo darajada bajarishidan, shuning uchun
ham insonning eng asosiy vazifasi va o’rni mehnat bilan belgilanadi. Zero, inson 0’z hohishiga mehnat tufayli
erishgany.

Ushbu muammoga oid mulohazalar Abu Ali Ibn Sinoning (980-1037) «Donishnomay, «Risolai ishg»,
«Tib qonunlari», «Uy xo’jaligi» kabi qator asarlari Markaziy Osiyo xalqlari axlog-odobi, tarbiya psixologiyasi,
falsafa va tabobat olamida alohida o’rin tutadi. Ibn Sino oilaviy munosabatlarning turli va muhim tomonlarini
yoritar ekan, avvalo oila boshlig’i erning oldidagi mas uliyatli vazifalarga e tiborini garatadi. Uning fikricha,
birinchi navbatda er oiladagi tarbiyaviy ishlarga doir ham nazariy, ham amaliy ma’lumotlarga ega bo’lishi shart.
Shundagina, u haqiqiy oila boshlig’i bo’la oladi. Er-xotin munosabati tenglik hamjihatlik va o’zaro hurmat
asosida qurilishi haqida to’xtalib, «Erkak kishi oila boshlig’idir, u oilaning barcha ehtiyojlarini qondirmog’i
lozim, chunki bu uning birlamchi vazifasidir. Ayol esa erkakni yaxshi, munosib yo’ldoshi va bola tarbiyasi
borasida eng yaxshi voris va yordamchisidir» deb yozadi Ibn Sino.

Ibn Sino oilaviy munosabatlar maromi oiladagi tinch totuvlik, mehr-muruvvat, oila g’ururi va sha'ni ko’p
jihatdan ayollarga ham bog’liq ekanligi haqida ko’p yozgan. Jumladan, «Oila xo0’jaligi» asarida ayollar axlogan
eng magbul, yuqori insoniy fazilatlarga ega bo’lmogqlari lozim, deb yozadi. Mazkur asarning «Ayollarning yaxshi
fazilatlari haqida» nomli bo’limida ularning quyidagi fazilatlari bayon qilinadi; ayol aqlan dono, uyatchan, iboli,
iffatli bo’lib, ko’p gapirmasligi lozim; u eriga bo’ysunmog’i, uni sevmog’i, farzandlar tug’ib, doimo halol, pok,
to’g’ri so’z, kamtar bo’lishi kerak; injiq bo’Imasligi, 0’z iffat va obro’sini to’kmasligi lozim; u hech qachon eriga
nisbatan dimog’dorlik, vigor hissini ko’rsatmasligi, 0’z ishlarini yaxshi, 0’z vaqtida bajarib, oilaning moddiy
boyliklarini tejamkorlik bilan ishlatmog’i lozim; 0’z xulg-atvori bilan 0’z erining qalbida hadiksirash hissiga
o’rin goldirmasligi kerak («Ibn Sino va tadbiri manzil»). Shuningdek, Ibn Sino «Kitob ush-shifo» asarida oila
inqirozi va buzilishiga sabab bo’ladigan omillarni ham ko’rsatib o’tgan. Bularga:

1.Agarda er va xotinlikdan dunyoga farzand kelmagan bo’lsa.

2.Agarda xotin eriga hiyonat qilib,uning e’tiborini pasaytirsa.

3.Xotin kishi tarbiyasiz bo’lsa-yu, tarbiya olishni istamasa.

4.Er va xotin bir-birlariga yogmaydigan xarakterli bo’lsa.

Ko’rinib turibdiki, Ibn Sino asarlarida oila-nikoh va oilaviy turmushda er-xotin munosabatlarini ibratli
misollar asosida yoritgan hamda ayollar mavqgei undagi munosabatlarda muhim o’rin tutishini asoslab bergan.

Kaykovus qalamiga mansub Qobusnoma asari (1082-1083 yillarda yozilgan) Sharq xalqlari orasida
ma’lum va mashhurdir. Qobusnomada qator ibratli va hayotiy pand nasihatlar bilan birgalikda «ishq va uning
odatlari zikrida», «xotin olmoq zikrida» ham qimmatli ma'lumotlar berilgan. «Ey farzand, to kishining ta'bi
latif bo’lmaguncha oshiq bo’lmag’usidir, nedinkim ishq beshak tabi latiflikdan paydo bo’lur. Har narsaki ta'bi
latiflikdan paydo bo’lsa, ul beshak latif bo’lur». Bu Yerda insonning qalbi toza, pok va axlogan yuksak bo’lsa,
uning ko’ngli, sifat va fazilatlari ham, hissiy kechinmalari ham sof va chiroyli bo’lishiga ishora qilingan. «Bas,
agar oshiq bo’lsang shundoq kishiga bo’lgilki, ul ma’shuqalikka loyiq bo’Isin». Bunda bo’lg’usi er-xotinning
nikohigacha davrda b1r-b1r1n1 ko’rib-bilib, sinab ma’shuqaning oqila, orasta, tejamkor, saranjom-sarishta, bola
tarbiyasini, uy-ro’zg’or ishlarini o’rniga qo yadlgan kamtarin va eriga sadoqatli bo’lishi nazarda tutiladi.

Ey farzand, agar xotin olmoq tilasang, 0’z hurmatingni yaxshi saqlagil. Garchi mol aziz bo’lsa ham xotin
va farzandingdan darig’ tutma. Ammo xotinni pok dil, farzandni farmonbardor va mehribon tutgil bu ish sening
qo’lingdadir. Bu o’rinda xotinga xos munosabatda bo’lish erning ixtiyorida ekanligi ogohlantirilgan.

Xotin talab qilsang, xotinni molini talab gilmagil, xotin pok nixod (toza tabiat va pok dil) bo’lsin. Kadbonu
(uy bekasi va ishchan xotin)eriga do’st bo’lgay. Hayolig’, taqvador, tili gisqa, molni yaxshi saqlaguvch1 bo’lsin.
Debdurlarki, yaxshi xotin erning va umrning rohati bo’ lur. Bunda esa bo’ lg’usi turmush o’rtog’ini tanlashda
erning oldldagl mas uliyat va latif xotin bo’lishga xos fazilatlar bayon qilingan.

Agar sen xotiningga rashk qilmasang, u senga samimiyat bilan munosabatda bo’lur. U senga ota-onang va
farzandlaringdin ham mushfiqroq bo’lur va senga undin do’stroq kishi topilmas. Agar unga g’ayrroq (rashk,
qizg’anish) ko’rguzsang, senga ming dushmandin dushmanroq bo’lur va begona dushmandin hazar qilsa bo’lur,
lekin undin hazar qilib bo’Imas. Bunda er-xotinning o’zaro munosabatlarini ziddiyatlarning shakllanishiga olib
keluvchi sabablar va omillar haqida gap boradi.

Yusuf xos Hojibning mashhur asari «Qutadg’u bilig» (baxt saodatga yo’llovchi bilim)da er yoki xotin
tanlashda uning qaysi sifat va fazilatlariga e'tibor berish zarurligi, inson shaxsiga xos sifat va fazilatlarning
oilaviy hayotni boshqarishdagi roli, o’rni va ahamiyati, er-xotin 0’zaro munosabatlarining me'yorlari, farovon
turmush kechirishning muhim shartlari hagida qimmatli fikrlar aytilganki, ular hozirgi oila turmushi va er-xotin
munosabatlari uchun ham ahamlyathdlr Asarda «Sen xotin olsang, o’zingdan quyisini ol, zoti oliysiga boqma,
sen qul bo’lib qolasan». Asli, urug’i hamda zoti yaxshi bo’lsin, uyatli, andishali, pok1zasm1 istagin.

Yuzi chiroyini istama, Xulql yaxshisini ista, fe'l-atvori yaxshi bo’lsa, sening yuzingni yoritadi. Fe'lu-atvori
yaxshi bo’lsa, u to’kis bo’ladi. Fe'lu-atvori to’g’ri bo’lsa, juda munosib bo’ladi, xotin chiroyi xulqdir, buni bilgan
biladi.

Agar yaxshi andishali ayol topishga muyassar bo’lsang, boy berma (darhol olgin) ey ezgu kishi andishali,
pokiza bo’lsa, unday kishi asl bo’ladi. Sen xotinning andishali-aqllisini ista, ey dono, andishali aqlli xotin topilsa
- farosat, andisha, boylik, chiroy, nasl-nasab jam bo’ladi. «Sen xotinni qadrli tut, nima so’rasa muhayyo et».

Asarda xotin bilan bir qatorda er ham bilimdon, farosatli, aql-idrokli, zukko bo’lishi, oila tartibini saqlash va
uni yuritishda intizomli (intizom o’rnatuvchi), uni kuzatib borishi kerakligi, oilaning iqtisodiy jihatdan to’kisligini
ta'minlovchi, xotiniga va farzandlariga mehribon, xushmuomalali, to’g’ri so’z bo’lishi uning farovonligi va
barqarorligini ta'minlovchi muhim omillar ekanligi alohida ta’kidlab o’tilgan.

Alisher Navoiy (1441-1501) «Mahbub ul qulub» va «Vaqgfiyay asarlarida oilaviy turmushi bilan bog’liq er va
xotinning vazifalari, burchlari, 0’zaro munosabat-muloqot madaniyati, ularning muvofiqligi va nomuvofiqligi,
uning oqibatlari haqida qimmatli nasihat va ma’'lumotlarni yozib qoldirgan. Jumladan, Alisher Navoiy «Mahbub
ul quluby» asarining 37 fasl «uylanganlik va xotinlar to’g’risida» ayolning fazilatlari va uning oiladagi o’rni
haqida quyidagilarni yozadi; «er bilan xotin bir-biriga mos tushsa, o’rtada boylik va saranjomlik bo’lur, uy
bezagi undan va uylanganning (erning) tinchligi undan.

Husni bo’lsa, ko’ngilga yoqimli bo’lur, yaxshiligi bo’lsa, jon ozig’idir. Aqlli bo’lsa, turmush intizomli va
ro’zg’or kerak yarog’i tartibli va saranjomli bo’ladi. Ana shunday turmush o’rtog’i bo’lsa - g’am kulfatda sirdosh
va hamdaming bo’lur, maxfiy va yashirin dard va mashaqqatda hamnafas va hamrohing bo’lur. Turmushdan har
jafo Yetsa, hasratdoshing ul va osmondan har bir balo kelsa, ko’makdoshing ul. Ko’ngling g’amidan ul g’am
chekadi.

Nosoz juft uy uchun ham ochiq va ham yashirin qo’rqinchli kasallikdir. Uyatsiz bo’lsa, ko’ngil undan
ozorlanadi, yaramas bo’lsa, ruh undan azob tortadi. Tili yomon bo’lsa kuyovning ko’ngli yaralanadi, yomon ishlik
bo’lsa, erga yuz garolik keladi. Mayxo’r bo’lsa, uy obodonligi yo’qoladi va buzuqi bo’lsa uy ichi rasvogarlikka
aylanadi».

Alisher Navoiyning fikrlarini psixologik nuqtai nazardan tahlil qiladigan bo’lsak, o’sha zamonlarda ham,

mujassamligi oilaning baxti va farovonligidir. Bir-biriga nomunosib er yoki xotin oilaning tanazzulidir.

Husayn Voiz Koshifiy (1440-1505) o’zining hayotdan olgan sabogqlari, tajribalari asosida insonparvarlik,
ijtimoiy hayot, oilaviy odob, adolat, halollik, sofdillik, to’g’rilik, rostgo’ylik haqidagi fikrlarini qiziqarli hikoyalar,
rivoyatlar, pandu-nasihatlar yordamida bayon etgan. U salbiy axloqiy xislatlarni qoralaydi va ularning inson
hayoti va jamiyat uchun katta zarar olib kelishini qator ibratli rivoyatlar bilan ko’rsatadi. Koshi-fiy jamiyatda,
odamlar o’rtasida va oiladagi o’zaro munosabatlarda axloq meyorlari bo’lib, bu me'yorlar insonlarning xulq,
fe'l-atvorlarini tartibga solib turadigan axloqiy talablardir, deb baholaydi. U ijobiy xislatlarning kishilarda
bo’lishi shart bo’lgan insoniy fazilat deb tushunadi. Insoniy fazilatlar; sabr, hayo, iffat, pokizalik, sobitqadamlik,
saxiylik, rostgo’ylik, shijoat, kamtarlik, xushyorlik, oliyhimmatlilik, diyonatlilik, ahdiga vafolik, andishalilik,
izzat-hurmatni bilish, sir yashira olish kabi fazilatlarni birma-bir ta'riflab, ularning ahamiyati va oqibatlarini
aytib o’tadi.

O’z davrining Yetuk ulamosi Rizouddin ibn Faxruddin er-xotin munosabatlarining sofligi nagadar muhim
ahamiyat kasb etishini e tirof etgan holda bu masalaga shunday yondashadi. «Go’zal muomalali bo’lmoq islom
shariatining birinchi qoidalaridandir. Go’zal muomalaning eng lozim qismi xotin bilan bo’lajak muomaladir.

Xotinga go’zal muomala qiluvchi oliy tabiatli erlar shariatu aql tarafidan man etilgan narsalarga xotinlarini
yo’llamaydilar va eng aziz bolasiga bo’lgan mehru-shafqati darajasida oqibat ko’rsatib, xotinlarini barcha
mashaqqgatdan saqlaydilar, qurbilari Yetmagan xizmatga buyurmaydilary.

Oilaviy hayot va undagi munosabatlar bobida Ahmad Donishning qarashlari alohida e tiborga loyiqdir. U
o’zining «Nodir voQealar» asarida oilaviy hayotning turli jabhalari nikoh odoblari, uylanish shartlari, ishq-
muhabbat va sevishganlarning odobi, qaynona-kelin nizolari, farzandlarga vasiyat, kasb-hunarlarning foydasi
haqida qimmatli fikrlarni bayon etgan. Uning fikricha, har bir inson muayyan yoshga Yetgandan keyingina unda
uylanish va oila qurishga zarurat hosil bo’ladi. Bu davrga kelib inson oila nikoh munosabatlari, oilaviy hayot
quvonchlari va tashvishlaridan boxabar, oilaviy baxt, farzand tarbiyasi, er-xotinlik va ota-onalik burchlarini
tushunib Yetgandirlar. Ahmad Donish uylanish shartlariga o’sha davr uchun xos bo’lgan xislatli turmush
quruvchilarning biron-bir kasb sohibi ekanligini, uy-joy sohibi bo’lishini, oila va oilaviy hayot masalalarini
egallab olganliklarini nazarda tutadi. O’sha davrga xos uylanish shartlari (qiz tomonidan qo’yilgan) yangi
oilaning farovonligi, to’kisligini ta’'minlaydigan omillardan hisoblangan.

Muhokama va xulosalar. Sharq mutafakkirlarining ma'naviy merosidan bunday misollarni adoqsiz
davom ettirish mumkin. Ko’rinib turibdiki, oila barqarorligiga shaxslararo munosabatlar ta'siri masalasiga
Sharq mutafakkirlari va ma'rifatparvar ziyolilari alohida e'tibor bilan qaraganlar.Ularning asarlarida oilaning
mugaddasligi, uning jamiyat hayotida tutgan o’rni, oila mugaddasligini belgilovchi muhim milliy-madaniy va
milliy-psixologik omillar ko’rsatib o’tilgan.

Yuqoridagi fikrlardan shuni xulosa qilishimiz mumkinki, oilaning asosini tashkil etuvchi er va xotinga xos
sifat va fazilatlarning shakllangan bo’lishi, ular oilaviy burch va vazifalarini sadoqgat bilan ado etishlari, bir-biriga
mehribon va kechirimliligi eng muhim qadriyat sifatida e'zozlanadi. Oila barqarorligini belgilovchi shaxslararo
munosabatlar ta'siriga xos qimmatli ma'lumotlar hozirgi oilaviy turmush va uning barqarorligini ta’'minlashda
ham muhim ahamiyat kasb etadi.

